Ruling mogħti mill-Ispeaker l-Onor. Anġlu Farrugua fis-Seduta 231 tas-16 ta’ April 2024 dwar tweġibiet għal mistoqsijiet parlamentari

Fis-Seduta tal-15 ta’ April 2024, l-Onor. Robert Cutajar, waqt il-mistoqsijiet supplimentari qal hekk:

“ONOR. ROBERT CUTAJAR: Ministru, la jkolli lilek quddiemi ma nistax ma nagħmillekx id-domanda li għamel ukoll il-kollega ftit tal-ħin ilu. Illum kelli ħames domandi parlamentari fuq l-iskola primarja tal-Mellieħa, u jiddispjaċini ngħid li inti nqast milli tweġibhom. Dawn huma domandi ovvji, bażiċi u allura ma nistax nifhem għalfejn tonqos milli sserraħ ras in-nies, ras il-ġenituri tat-tfal taż-Żona tal-Għoljiet tal-Mellieħa. Jien tlabt il-pjanti li suppost tressqu f’dawn l-aħħar għaxar snin, imma l-pjanti ma poġġejthomx. Infakkrek li kienu tpoġġew tliet billboards quddiem l-iskola tal-Mellieħa; kull sentejn jitla’ billboard ġdid. Tlabtek tgħid jekk is-sit fl-Għoljiet tal-Mellieħa fejn il-Gvern għoġbu jagħti permess għal mijiet ta’ appartamenti f’nofs żona residenzjali huwiex l-istess sit fejn kellhom jitpoġġew il-klassijiet containers biex it-tfal jiċċaqalqu u jmorru hemmhekk. Tonqos milli tirrispondini, Ministru! Kellek tgħidli biss ‘iva’ jew ‘le’. Ma nistax nifhem għalfejn tgħidli li t-tweġiba se tingħata f’seduta oħra. Sempliċement kellek tgħidli jekk is-sit fiż-żona tal-Għoljiet tal-Mellieħa kienx l-istess sit fejn kienu se jitpoġġew il-containers biex it-tfal ikunu jistgħu jmorru temporanjament hemmhekk. Kelli domanda oħra.”.

Hawnhekk is-Sedja talbet lill-Onor. Cutajar biex jiġi għad-domanda. L-Onor. Cutajar kompla hekk:

“ONOR. ROBERT CUTAJAR: Staqsejt ukoll meta mistenni li jibda x-xogħol u jekk huwiex se jkun hemm estensjoni jew twaqqigħ. Ministru, ma nistax nifhem għalfejn ħafna domandi parlamentari tonqos milli tweġibihomli. Mhux lili, imma lin-nies hemm barra.”.

Hawnhekk is-Sedja tat il-kelma lill-Ministru għall-Edukazzjoni, l-Onor. Clifton Grima, u l-Ministru wieġeb hekk:

“ONOR. CLIFTON GRIMA: Sur President, weġibt dawn id-domandi proprju lill-Onor. Castillo.”.

L-Onor. Cutajar imbagħad qal hekk:

“ONOR. ROBERT CUTAJAR: Le, Sur President. Point of order.”.

Għaldaqstant is-Sedja talbet lill-Onor. Cutajar jgħid x’inhu l-point of order u hawnhekk l-Onor. Cutajar qal:

“ONOR. ROBERT CUTAJAR: Mr Speaker, qed jinganna lill-Kamra! Se nitolbok ruling biex tara jekk il-Ministru Clifton Grima li qed jgħid ... Qed jiżvija lill-Kamra bil-kbir!”.

Hawnhekk is-Sedja talbet lill-Onor. Robert Cutajar biex jgħid x’inhi t-talba tiegħu u l-Onor. Cutajar wieġeb hekk:

“ONOR. ROBERT CUTAJAR: Ġej għall-point of order. Se nitlob ruling mingħandek, Mr Speaker.

L-ISPEAKER: Għidli x’inhi t-talba tiegħek.

ONOR. ROBERT CUTAJAR: Mr Speaker, se ngħidlek. Ippermettili 30 sekonda, jew inqas. Il-Ministru qed jgħid li wieġeb lill-kollega tiegħi, meta l-mistoqsijiet parlamentari li hemm fuq l-aġenda tal-lum il-Ministru naqas milli jweġibhom. Grazzi.”.

Għaldaqstant is-Sedja wieġbet li se tkun qed tagħti ruling fi stadju ulterjuri. 

Is-Sedja rat il-mistoqsijiet parlamentari li kien qed jagħmel referenza għalihom l-Onor. Robert Cutajar, li huma l-mistoqsija parlamentari 18228 bis-suġġett ‘Mellieħa – Żona tal-Għoljiet’, fejn l-Onor. Cutajar staqsa lill-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni hekk: 

“Jista’ l-Ministru jgħid jekk is-sit li jinsab fiż-żona tal-Għoljiet tal-Mellieħa (preċiżament bejn Triq is-Sagħtar u Triq il-Miġbħa) u li issa l-Gvern iddeċieda li jippermetti bini ta’ numru ta’ appartamenti, kienx is-sit identifikat li fuqu kienu ser isiru l-klassijiet temporanji f'containers sakemm tinbena/jew issir l-estensjoni tal-Iskola Primarja tal-Mellieħa?”.

Din il-mistoqsija parlamentari saret fl-10 ta’ April 2024 u l-Ministru Clifton Grima fis-Seduta 230 tal-bieraħ, 15 ta’ April 2024, wieġeb hekk:

“Ninforma lill-Onor. Interpellant li t-tweġiba tingħata f’xi seduta oħra.”.

Domanda oħra li kien qiegħed jagħmel referenza għaliha l-Onor. Robert Cutajar hija l-mistoqsija parlamentari 18229 bis-suġġett ‘Mellieħa – Skola Primarja’, fejn l-Onor. Cutajar staqsa lill-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni hekk: 

“Jista’ l-Ministru jqiegħed fuq il-Mejda tal-Kamra l-pjanti kollha li suppost tressqu quddiem l-Awtorità tal-Ippjanar bejn l-2014 u l-2024 u li kienu jirrigwardjaw l-estensjoni jew/u l-bini mill-ġdid tal-Iskola Primarja tal-Mellieħa (flimkien mal-parkeġġ)?”.

Din il-mistoqsija parlamentari wkoll saret fl-10 ta’ April 2024, u l-Ministru Grima, fis-Seduta 230 tal-15 ta’ April 2024 wieġeb hekk:

“Ninforma lill-Onor. Interpellant li għaddej proċess kontinwu mal-istakeholders konċernati sabiex l-istudenti ta’ din l-iskola jkollhom l-aħjar faċilitajiet possibbli.”.

It-tielet domanda li għamel referenza għaliha l-Onor. Cutajar fl-intervent tiegħu fejn talab ir-ruling hija l-mistoqsija parlamentari 18230 bis-suġġett ‘Mellieħa – Skola Primarja – Pjanijiet dwar il-bini u l-estensjoni’, staqsa lill-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni hekk: 

“Jista’ l-Ministru jgħid x’inhuma l-aħħar pjanijiet tal-Gvern dwar il-bini jew l-estensjoni tal-Iskola Primarja tal-Mellieħa u l-parkeġġ mal-istess skola? Dan peress li fl-aħħar għaxar snin dawn il-pjanijiet inbidlu tal-inqas tliet darbiet fejn anke saħansitra minn żmien għal żmien twaħħlu billboards b’verżjonijiet differenti quddiem l-istess skola?”.

Din il-mistoqsija parlamentari saret fl-10 ta’ April 2024, u fis-Seduta 230 tal-15 ta’ April 2024 l-Ministru Grima wieġeb hekk:

“Nitlob lill-Onor. Interpellant jirreferi għat-tweġiba mogħtija għall-mistoqsija parlamentari 18229.”.

Domanda oħra li għamel referenza għaliha l-Onor. Cutajar hija l-mistoqsija parlamentari 18231 bis-suġġett ‘Mellieħa – Skola Primarja - Laqgħat’ fejn staqsa lill-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni hekk: 

“Jista’ l-Ministru jgħid kemm-il laqgħa saret mal-Kap u/jew mal-Kunsill Skolastiku tal-Iskola Primarja tal-Mellieħa u li fihom ġie trattat il-proġett tal-bini/estensjoni tal-istess skola bejn Jannar 2014 u Marzu 2024?  Jista’ jqiegħed fuq il-Mejda tal-Kamra l-Minuti ta’ dawn il-laqgħat fejn issemma biss dan il-proġett?”.

Din il-mistoqsija parlamentari saret ukoll fl-10 ta’ April 2024, u fl-istess Seduta 230 tal-15 ta’ April 2024 l-Ministru Grima wieġeb:

“Ninforma lill-Onor. Interpellant li t-tweġiba tingħata f’xi seduta oħra.”.

L-aħħar domanda li kien qed jagħmel referenza għaliha l-Onor. Cutajar hija l-mistoqsija parlamentari 18233 bis-suġġett ‘Mellieħa – Skola Primarja – Allokazzjoni tal-istudenti’, fejn staqsa lill-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni hekk: 

“Ġaladarba jibda x-xogħol fuq l-estensjoni jew bini mill-ġdid tal-Iskola Primarja tal-Mellieħa, jista’ l-Ministru jgħid fejn ser ikunu qed jiġu allokati l-istudenti li llum qed jattendu l-istess skola? Jekk l-istudenti ser jinżammu fl-istess lokalità, jista’ jgħid ukoll f’liema żona tal-Mellieħa se ssir din l-allokazzjoni?”.

Hawnhekk il-Ministru Grima, għal din id-domanda li ġiet intavolata fl-10 ta’ April 2024, fis-Sedutua 230 tal-15 ta’ April 2024 wieġeb hekk:

“Ninforma lill-Onor. Interpellant li t-tweġiba tingħata f’xi seduta oħra.”.

Għal dawn il-ħames mistoqsijiet parlamentari li staqsa l-Onor. Robert Cutajar dwar iż-Żona tal-Għoljiet fil-Mellieħa, dwar l-Iskola Primarja tal-Mellieħa, dwar pjanijiet għall-bini u l-estensjoni tal-istess skola, dwar laqgħat li saru, jekk saru, dwar l-Iskola Primarja tal-Mellieħa u dwar l-allokazzjoni tal-istudenti tal-istess skola, il-Ministru Grima wieġeb li t-tweġiba se tingħata f’seduta oħra, ħlief għad-domanda 18229, fejn il-Ministru qal li għaddej “proċess kontinwu mal-istakeholders konċernati sabiex l-istudenti ta’ din l-iskola jkollhom l-aħjar faċilitajiet possibbli”, liema tweġiba saret ukoll referenza għaliha fit-tweġiba għall-mistoqsija parlamentari 18230. Din kienet it-tweġiba li rabtet waħda mid-domandi u domanda oħra li għamel referenza għaliha l-Ministru Grima.

Is-Sedja ġiet mitluba mill-Onor. Robert Cutajar tagħti ruling għaliex skont l-istess Onor. Cutajar, u nikkwota:

“ONOR. ROBERT CUTAJAR: Qed jiżvija lill-Kamra bil-kbir!”.

Is-Sedja tagħmel referenza għal diversi rulings li tat dwar il-kwestjoni ta’ jekk Ministru żvijax il-Kamra fuq domanda parlamentari jew domandi parlamentari, u tagħmel referenza minnufih għall-aħħar ruling mogħti mill-istess Sedja fis-Seduta 157 tat-18 ta’ Ottubru 2023 dwar żvijar fi tweġibiet għal mistoqsijiet parlamentari, fejn qalet hekk:

“Is-Sedja tagħmel referenza għal diversi rulings oħra fosthom għal ruling li tat is-Sedja fid-29 ta’ April tal-2020, fis-seduta 323, ruling li ntalab mill-Onor. Robert Cutajar dwar ilment ta’ żvijar tal-Kamra fil-konfront tal-Ministru Aaron Farrugia, fejn is-Sedja ċċitat ukoll il-fatt li waqt li daħħlet diversi rulings li tat hi u anke Speakers preċedenti bħalma kien il-każ, u nikkwota hawn l-Ispeaker Louis Galea fid-deċiżjoni li ta fis-seduta 175 tas-seduta tas-7 ta’ Diċembru tal-2009 dwar jekk risposta mogħtija mill-Prim Ministru kinitx tiżvija jew tiżgwida lill-Kamra, l-istess Speaker Louis Galea qal hekk, u nikkwota:” …

– hawnhekk qed nikkwota lill-istess Speaker Louis Galea – 

“Minkejja dan kollu tajjeb li l-Kamra żżomm quddiem għajnejha li l-artikolu 11(4)(i) espliċitament jikkwalifika l-għoti jew t-tqiegħed ta’ “dokument falz, mhux veru, maħluq jew iffalsifikat” quddiem il-Kamra b'intenzjoni ċara u pruvabbli li dak li jkun jagħmel hekk “bil-ħsieb li jqarraq” lill-Kamra. L-istess l-Erskine May, meta jiddeskrivi l-att ta' ‘misleading’ bħala “the making of a deliberately misleading statement” espliċitament qed jippressuponi l-mens rea, l-intenzjoni deliberata li jiżvija. L-elementi tar-reat kontemplat mill-artikolu 11(4)(i) ma jistgħux jissustixxu mingħajr l-element essenzjali tal-intenzjoni, anke kieku t-tagħrif jew id-dokument mogħti lill-Kamra fih skorettezzi li jistgħu jiżvijaw lill-Kamra.”.

Hawnhekk l-Eks Speaker Galea kien qed jagħmel referenza għall-paragrafu (i) tas-subartikolu (4) tal-artiklu 11 tal-Kap. 113 li jaqra hekk: 

“ ... kull min iġib quddiem il-Kamra jew Kumitat tagħha dokument falz, mhux veru, maħluq jew iffalsifikat bil-ħsieb li jqarraq lill-Kamra jew lil dak il-Kumitat;”.

Is-Sedja, filwaqt li semgħet is-Seduta kollha tal-bieraħ waqt li kienu qed isiru l-mistoqsijiet parlamentari lill-Ministru Clifton Grima, fl-ebda mument ma jirriżultalha li l-Ministru kien qed jagħti xi informazzjoni mhux biss skorretta imma li kien qed jagħmel dan b’intenzjoni li jqarraq lill-Kamra, b’mod assolut is-Sedja tiddikjara illi wara li rat it-traskrizzjoni u dak li ġie mwieġeb fil-mistoqsijiet supplimentari, u wara li fl-ebda mument matul din is-seduta ma jirriżultalha illi b’xi mod hemm xi suspett ta’ ksur ta’ privileġġ fil-konfront tal-istess Ministru għall-fatt li kien qed jiżvija lill-Kamra, u dan b’referenza għall-istess artikolu 11(4)(i) tal-Kap. 113 tal-Liġijiet ta’ Malta, fiċ-ċirkostanzi s-Sedja ma tarax li għandha tkompli biex tinvestiga l-każ ta’ ksur ta’ privileġġ, fejn hija tara mbagħad jekk hemmx prima facie ksur ta’ privileġġ fil-konfront ta’ dak allegat mill-Onor. Cutajar.

Għalhekk, is-Sedja qiegħda tiddeċiedi li fiċ-ċirkostanzi, il-fatt li l-Ministru wieġeb id-domanda billi jgħid li se jagħti t-tweġiba f’seduta oħra u jgħid “li għaddej proċess kontinwu mal-istakeholders konċernati sabiex l-istudenti ta’ din l-iskola jkollhom l-aħjar faċilitajiet possibbli”, u dan fil-mistoqsija 18229, is-Sedja m’għandhiex għalfejn u m’għandha l-ebda poter tissindika dak li qed jgħid il-Ministru bħala fatt dwar dak li ġie indikat f’waħda mid-domandi, u li tissindika r-risposti mogħtija mill-Ministru ladarba l-Ministru għoġbu, fiċ-ċirkostanzi, illi għad-domandi indikati mill-istess Robert Cutajar iwieġeb li se jagħti t-tweġiba f’seduta oħra.

Is-Sedja min-naħa l-oħra tħeġġeġ lill-Ministru, bħalma għamlet f’diversi okkażjonijiet oħra, li kemm jista’ jkun fl-iqsar żmien jagħti r-risposti indikati għad-domandi li ġew magħmula mill-Onor. Robert Cutajar.

Ir-ruling huwa deċiż.

Ruling   mo g h ti mill - Ispeaker l - Onor. An g lu Farrugua fis - Seduta 231 tas - 1 6 ta ’   April 2024  dwar twe g ibiet g h a l mist oqsijiet parlamentari     Fis - Seduta tal - 15 ta’ April 2024, l - Onor. Robert Cutajar, waqt il - mistoqsijiet supplimentari qal  hekk:     “ ONOR. ROBERT CUTAJAR:  Ministru, la jkolli lilek quddiemi ma nistax ma  nag h millekx   id - domanda li g h amel ukoll il - kollega ftit tal - h in ilu. Illum kelli  h ames  domandi parlamentari fuq l - iskola primarja tal - Mellie h a, u jiddispja c ini ng h id li inti  nqast milli twe g ibhom. Dawn huma domandi ovvji, bażi c i u allura ma nistax nifhem  g h alfejn tonq os milli sserra h  ras in - nies, ras il - g enituri tat - tfal taż - Żona tal - G h oljiet tal - Mellie h a. Jien tlabt il - pjanti li suppost tressqu f’dawn l - a hh ar g h axar snin, imma l - pjanti  ma po gg ejthomx. Infakkrek li kienu tpo gg ew tliet billboards quddiem l - iskola tal - Me llie h a; kull sentejn jitla’ billboard  g did. Tlabtek tg h id jekk is - sit fl - G h oljiet tal - Mellie h a fejn il - Gvern g h o g bu jag h ti permess g h al mijiet ta’ appartamenti f’nofs żona  residenzjali huwiex l - istess sit fejn kellhom jitpo gg ew il - klassijiet containers bie x it - tfal ji cc aqalqu u jmorru hemmhekk. Tonqos milli tirrispondini, Ministru! Kellek tg h idli  biss ‘iva’ jew ‘le’. Ma nistax nifhem g h alfejn tg h idli li t - twe g iba se ting h ata f’seduta  o h ra. Sempli c ement kellek tg h idli jekk is - sit fiż - żona tal - G h oljiet tal - Me llie h a kienx l - istess sit fejn kienu se jitpo gg ew il - containers biex it - tfal ikunu jistg h u  j morru  temporanjament hemmhekk. Kelli domanda o h ra.”.     Hawnhekk is - Sedja talbet lill - Onor. Cutajar biex ji g i g h ad - domanda. L - Onor. Cutajar kompla  hekk:     “ ONOR. ROBER T CUTAJAR:  Staqsejt ukoll meta mistenni li jibda x - xog h ol u jekk  huwiex se jkun hemm estensjoni jew twaqqig h . Ministru, ma nistax nifhem g h alfejn  h afna domandi parlamentari tonqos milli twe g ibihomli. Mhux lili, imma lin - nies hemm  barra.”.     Hawnhekk i s - Sedj a   tat il - kelma lill - Ministru g h all - Edukazzjoni, l - Onor. Clifton Grima, u l - Ministru wie g eb hekk:     “ ONOR. CLIFTON GRIMA:  Sur President, we g ibt dawn id - domandi proprju lill - Onor. Castillo.”.     L - Onor. Cutajar imbag h ad  qal   hekk:     “ ONOR. ROBERT CUTAJAR:  Le, Sur President. Point of order.”.     G h aldaqstant is - Sedja talbet lill - Onor. Cutajar jg h id x’inhu l - point of order u hawnhekk l - Onor.  Cutajar qal:     “ ONOR. ROBERT CUTAJAR:  Mr Speaker, qed jinganna lill - Kamra! Se nitolbok  ruling biex t ara jekk il - Ministru Clifton Grima li qed jg h id ... Qed jiżvija lill - Kamra bil - kbir!”.     Hawnhekk is - Sedja talbet lill - Onor.  Robert  Cutajar biex jg h id x’inhi t - talba tieg h u  u l - Onor.  Cutajar wie g eb hekk:    

